
TURIZMNI IQTISODIYOTDA TOʻGʻRIDAN 
TOʻGʻRI TA’SIRINI STATISTIK TADQIQOTI

Jumanova Zilola Tuychiyevna
Toshkent davlat iqtisodiyot universiteti

Ekonometrika kafedrasi v.b. dotsent, PhD
Email: jumanovazilola247@gmail.com

Annotatsiya. Ushbu maqolada Oʻzbekiston iqtisodiyotida turizmning toʻgʻridan-toʻgʻri taʼsiri statistik jihatdan oʻrganilgan. 
Turizmning yalpi qoʻshilgan qiymatdagi ulushi, turizm tarmoqlarining iqtisodiyotdagi ahamiyati, bandlik darajasi, 
investitsiyalar va turizm xarajatlari tahlil qilingan. Pandemiya davridagi pasayish va keyingi tiklanish jarayonlari, 
shuningdek, ichki va kiruvchi turizmning xarajatlar tarkibi koʻrib chiqilgan. Tadqiqot natijalari turizm sohasini rivojlantirish 
va uning iqtisodiyotdagi oʻrnini mustahkamlash uchun asos yaratadi.

Kalit soʻzlar: turizm statistikasi, toʻgʻridan-toʻgʻri taʼsir, yalpi qoʻshilgan qiymat, turizm tarmoqlari, bandlik, investitsiyalar, 
kiruvchi turizm, ichki turizm, pandemiya.
Abstract. This article provides a statistical study of the direct impact of tourism on the economy of Uzbekistan. The share 
of tourism in the gross value added, the importance of tourism sectors in the economy, employment levels, investments, 
and tourism expenditures are analyzed. The decline during the pandemic and subsequent recovery processes, as well 
as the expenditure structure of domestic and inbound tourism, are examined. The research results provide a basis for 
developing the tourism sector and strengthening its role in the economy.

Key words: tourism statistics, direct impact, gross value added, tourism sectors, employment, investments, inbound 
tourism, domestic tourism, pandemic.
Аннотация. В данной статье статистически исследовано прямое влияние туризма на экономику Узбекистана. 
Проанализированы доля туризма в валовой добавленной стоимости, важность туристических отраслей в 
экономике, уровень занятости, инвестиции и расходы на туризм. Рассмотрены спад во время пандемии и 
последующие процессы восстановления, а также структура расходов внутреннего и въездного туризма. Результаты 
исследования создают основу для развития туристической отрасли и укрепления ее места в экономике.

Ключевые слова: статистика туризма, прямое влияние, валовая добавленная стоимость, туристические отрасли, 
занятость, инвестиции, въездной туризм, внутренний туризм, пандемия.

K I R I S H
Jahon iqtisodiyotida turizm jadal surʼatlar bilan rivojlanayotgan raqobatbardosh sohalardan biriga aylandi. 

“Xorijiy turistlar sonini 15 millionga, ichki sayyohlar sonini 25 millionga, ziyorat turizmi bo‘yicha keladigan turistlar 
sonini 3 million nafarga oshirish, turizm xizmatlari eksportini 5 milliard dollarga yetkazish, tibbiyot va taʼlim 
turizmi eksportini yiliga 1,5 milliard dollarga yetkazish”. Jahon eksportida turizm tushumlari kimyo sanoati va 
yoqilg‘i-energetika eksportidan keyin uchinchi o‘rinni egallagan. Dunyo mamlakatlari iqtisodiyotining yetakchi 
tarmoqlarida turizm asosiy o‘rinni egallamoqda. Buning natijasida jahonning aksariyat mamlakatlari iqtisodiyoti 
tarmoqlarida turizmning o‘rnini statistik baholash bugungi kunning eng muhim vazifalaridan biri bo‘lib qolmoqda.

M A V Z U G A  O I D  A D A B I Y O T L A R  S H A R H I
Turizm sohasini rivojlantirishning nazariy-uslubiy jihatlari, uning taraqqiyotiga taʼsir qiluvchi omillar va 

iqtisodiyotdagi o‘rni hamda turizm statistikasini yuritish va boshqa muammolar C.D. Frechtling, L.A. Manrai, 
S. Friedeborn, A.M. Hjalager, R. Sharpley, D.J. Telfer, E. Cohen, D.G. Pearce, R.W. Butler kabi xorijiy 

olimlarning ilmiy ishlarida o‘rganilgan.
Mamlakatimizda iqtisodiyotni statistik baholash masalalari bo‘yicha iqtisodchi olimlardan S.S. G‘ulomov, 

B.A. Begalov, Yo. Abdullayev, X.A. Shodiyev, T.Sh. Shodiyev, B.K. G‘oyibnazarov, H.G‘. Nabiyev, R.X. Alimov 
va boshqalar ilmiy tadqiqotlar olib borganlar.

T A D Q I Q O T  M E T O D O L O G I YA S I
Tadqiqot jarayonida tahlil va sintez, umumlashtirish, qiyoslash, statistik kuzatish, statistik guruhlash, omilli 

statistik tahlil, retrospektiv statistik tahlil, T-AVS modeli, ekonometrik modellashtirish, korrelyatsion-regression 
tahlil, ekspert baholash, statistik prognozlash kabi usullardan foydalanilgan.

T A H L I L  V A  N A T I J A L A R
Respublikada turizm sohasiga berilayotgan keng e’tibor natijasida turistlar soni va turizm tushumlarining 

yildan yilga ortib borishi turizm sohasining iqtisodiyotdagi o‘rnini mustahkamlab bormoqda.
Turizmning YaQQdagi ulushi pandemiyagacha 2,5 % bo‘lgan bo‘lsa, pandemiyadan keyin u keskin tushib 

ketgan. Xususan, 2021-yilda turizmda yalpi qo‘shilgan qiymatning respublika iqtisodiyotidagi yalpi qo‘shilgan 
qiymatdagi ulushi 0,4 foizni tashkil qilgan (1-jadval).

1-jadval. Turizm sohasidagi yalpi qoʻshilgan qiymatning Respublika YaIM va YaQQdagi ulushi

Yillar
Respublika YaIM 

oʻzgarish dinamikasi, 
%

 Turizm YaQQining 
 oʻzgarish dinamikasi, 

%

Turizmning YaQQining
 Respublika YaIM 

ulushi, %

Turizmning YaQQining
 Respublika YaQQ 

ulushi, %

2010 107,3 105,3 2,4 2,8

2011 107,8 105,9 2,1 2,4

2012 107,4 105,5 2,2 2,5

2013 107,6 105,1 2,4 2,7

2014 107,2 105,7 2,5 2,8

2015 107,4 106,3 2,1 2,4

2016 106,1 105,9 2,1 2,3

2017 104,5 107,3 2,5 2,8

2018 105,1 110,1 2,5 2,8

2019 105,1 110,2 4,6 2,5

2020 102,1 102.1 3.7 0.4

2021 107.4 107.2 4.3 2.7

2022 105,7 105,2 4.2 3.1

2023 106.0 106,0 4.4 3.2

2019-yilda turizm tarmoqlarida yaratilgan yalpi qoʻshilgan qiymat 24 742,72 mlrd soʻmga teng boʻlgan, 
2021-yilda esa 31 988,23 mlrd soʻmlik qoʻshilgan qiymat hosil boʻlgan.

Turizm tarmoqlarida yaratilgan yalpi qoʻshilgan qiymat toʻgʻridan toʻgʻri turizm tarmoqlarida yaratilgan 
qoʻshilgan qiymatdan yetti–sakkiz marta koʻproqdir. 2019-yilda toʻgʻridan toʻgʻri turizmda yaratilgan yalpi 
qoʻshilgan qiymat 13 573,42 mlrd soʻmni tashkil qilgan boʻlsa, 2021-yilda 31 988,23 mlrd soʻmlik qoʻshilgan 
qiymat yaratilgan.

2020-yilda toʻgʻridan toʻgʻri turizmda yaratilgan yalpi qoʻshilgan qiymatning mamlakat YaIMdagi ulushi 0,41 
% boʻlib, keyingi 10 yildagi eng kam ulushni tashkil qilishi pandemiya sababli yuzaga kelgan. Mazkur yilda 
toʻgʻridan toʻgʻri turizmda yaratilgan yalpi ichki mahsulot 2 557,81 mlrd soʻmdan iborat boʻlgan.

Turizm tarmoqlarini qayta tiklash va barqaror oʻsishga ega boʻlishi uchun davlat tomonidan bir necha 
dasturlar amalga oshirildi. Turoperatorlar uchun subsidiyalar ajratildi, mehmonxona qurilishida davlat-xususiy 
sheriklik asosida investitsiyalar ajratildi.

Turizm sohasi iqtisodiyotning bir necha tarmoqlarida toʻgʻridan toʻgʻri yuqori ulushga ega (2-jadval).

2-jadval. Iqtisodiyotda turizmning toʻgʻridan toʻgʻri ulushi, (%da)

t/r Turizm tarmoqlari 2019 2020 2021 2022 2023

1.  Tashrif buyuruvchilarni joylashtirish 
boʻyicha xizmatlar 92,7 91,6 91,6 93.2 93.5

2.  Umumiy ovqatlanish korxonalari xizmatlari 89,4 82,7 91,6 92.5 93.4

3.  Temir yoʻl yoʻlovchi transporti xizmatlari 62,7 76,0 70,5 71.4 74.5

4.  Quruqlikdagi yoʻlovchi transporti xizmatlari 99,2 99,5 99,6 99,6 99,6

5.  Havo yoʻli yoʻlovchi transporti xizmatlari 100,0 100,0 100,0 100,0 100,0

6.  Transport vositalarini ijaraga berish 
xizmatlari 99,2 98,6 99,0 99,0 99,0

7.  Turizm agentliklari xizmatlari va bron 
qilish boʻyicha boshqa xizmatlar 96,3 94,8 90,9 90,9 90,9

8. Madaniyat sohasidagi xizmatlar 98,1 88,2 98,4 98,4 99,4

9.  Sport va dam olish boʻyicha xizmatlar 94,2 93,8 93,3 93,3 96,3

Tashrif buyuruvchilarni joylashtirish boʻyicha xizmatlarning oʻrtacha 92 % toʻgʻridan toʻgʻri turizmga toʻgʻri 
kelishi aniqlandi. 2021-yilda 5 212,7 mlrd soʻmlik xizmatlardan toʻgʻridan toʻgʻri turizm hissasi 4 774,7 mlrd 
soʻmga teng boʻlib, bu mazkur xizmatlarning 91,6 foizini tashkil qilgan.

Umumiy ovqatlanish korxonalari xizmatlarida ham turizm faoliyati ulushi ortib bormoqda. Umumiy 
ovqatlanish xizmatlarida toʻgʻridan toʻgʻri turizm ulushi 2020-yilda 82,7 foizdan 2021-yilda 91,6 foizga oshgan. 
2021-yilda umumiy ovqatlanish korxonalarida jami 588,8 mlrd soʻmlik xizmatlardan 400,2 mlrd soʻmi turistlarga 
koʻrsatilgan. Albatta, bunga turist sifatida xorijdan kelgan va mahalliy turistlar ham kiradi.

Har qanday iqtisodiyotda turizmning transport xizmatlaridagi ulushi juda yuqori boʻlib, turizm tushumlarining 
20 foizidan koʻprogʻini ushbu xizmatlar tashkil qiladi. Temir yoʻl yoʻlovchi, quruqlikdagi yoʻlovchi va havo yoʻli 
yoʻlovchilari xizmatlarida turizmning toʻgʻridan toʻgʻri ulushi mos ravishda oʻrtacha 70, 99 va 100 %ga teng 
ekanligi hisob-kitoblar asosida aniqlandi.

Temir yoʻl yoʻlovchi transport xizmatlari asosan mahalliy, Markaziy Osiyo va qisman MDH davlatlaridan 
tashrif buyuruvchi turistlarga xizmat koʻrsatadi. 2021-yilda umumiy temir yoʻl yoʻlovchi xizmatlarida 301,6 
mlrd soʻmlik xizmatlar amalga oshirilgan boʻlib, shundan 70,5 foizi, yaʼni 212,6 mlrd soʻmlik xizmatlar turistlar 
tomonidan foydalanilgan.

Quruqlikdagi yoʻlovchi transporti ham turizm uchun nihoyatda muhim, chunki respublika ichida turistlarning 
koʻp qismi quruqlikdagi yoʻlovchi transportidan foydalanadi. Mazkur tarmoqda 2021-yilda 19,4 trln soʻmlik 
xizmatlarning 99,6 foizi, yaʼni 19,3 trln soʻmi turistlar tomonidan amalga oshirilgan.

Respublikamizga uzoq davlatlardan tashrif buyuruvchi turistlarning deyarli 99 foizi havo yoʻlovchi transport 
xizmatlaridan foydalanadi. Havo yoʻlovchi transport xizmatlarining 100 %, yaʼni barcha yoʻlovchilari turistlardan 
iborat, chunki barcha turistlar hech boʻlmaganda bir kun respublikada qoladi. Bu esa turist tushunchasiga toʻgʻri 
keladi.

Turizm agentliklari va bron qilish boʻyicha boshqa xizmatlarning, madaniyat sohasidagi hamda sport va 
dam olish boʻyicha xizmatlarning oʻrtacha 95 % turizm faoliyatida hosil boʻladi.

Turizm faoliyatining iqtisodiyotdagi oʻrnining ortib borishi bu sohada band aholining ham koʻpayishiga 
xizmat qiladi (1-rasm).

1-rasm. Turizm sohasidagi bandlarning umumiy bandlikdagi ulushi, (%da)

Keyingi oʻn yildan ortiq vaqtda turizm faoliyatida toʻgʻridan toʻgʻri band aholi jami band aholining 1.5 %iga 
teng boʻlgan (3-jadval). 

3-jadval. Turizm faoliyatida toʻgʻridan-toʻgʻri band aholining turizm tarmoqlaridagi ulushi
t/r Turizm tarmoqlari 2019 2020 2021 2022 2023

1. Tashrif buyuruvchilarni joylashtirish boʻyicha xizmatlar 24,2 23,2 22,5 23,5 24,5

2. Umumiy ovqatlanish korxonalari xizmatlari 27,2 28,1 27,5 27,1 27,3

3. Temir yoʻl yoʻlovchi transporti xizmatlari 2,5 2,5 2,9 3,6 3,8

4. Quruqlikdagi yoʻlovchi transporti xizmatlari 30,2 30,3 30,4 29,1 28,4

55. Havo yoʻli yoʻlovchi transporti xizmatlari 1,5 1,6 1,5 1,5 1,4

6. Transport vositalarini ijaraga berish xizmatlari 1,7 1,5 1,6 1,4 1,5

7. Turizm agentliklari xizmatlari va bron qilish boʻyicha 
boshqa xizmatlar 1,6 1,5 1,5 1,5 1,6

8. Madaniyat sohasidagi xizmatlar 5,2 5,1 5,8 5,9 5,0
9. Sport va dam olish boʻyicha xizmatlari 5,9 6,2 6,3 6,4 6,5

Jami: 100 100 100 100 100

2021-yilda turizm tarmoqlarida toʻgʻridan toʻgʻri 208 053 kishi band boʻlgan boʻlib, bunda eng katta ulushga, 
yaʼni 29 foizlik ulushga umumiy ovqatlanish korxonalarida faoliyat yurituvchilar toʻgʻri kelgan. Umuman olganda, 
umumiy ovqatlanish korxonalari turizmda band boʻlganlar orasida eng katta ulushga ega. 2021-yilda mazkur 
tarmoqda 67 mingdan ortiq aholi band boʻlgan.

Quruqlikdagi yoʻlovchi transport xizmatlarida band boʻlganlar ham turizmda toʻgʻridan toʻgʻri band boʻlganlar 
qatoriga kiradi. 2021-yilda turizmda umumiy band boʻlganlarning 21 foizi quruqlikdagi yoʻlovchi transport 
xizmatlari faoliyatida ishlagan. 2021-yilda quruqlikdagi yoʻlovchi transportida 48 mingdan ortiq aholi band 
boʻlgan.

Mehmonxona xizmatlari, yaʼni tashrif buyuruvchilarni joylashtirish boʻyicha xizmatlarda band boʻlganlar 
turizmda toʻgʻridan toʻgʻri band boʻlganlarning uchinchi yirik tarmogʻini tashkil etadi. Mazkur tarmoq turizmda 
band boʻlganlarning 22 foizini tashkil qiladi. 2021-yilda tashrif buyuruvchilarni joylashtirish boʻyicha xizmatlarda 
55 mingdan ortiq kishi band boʻlgan.

Turizmning pandemiyadan keyin qayta tiklanishi va barqaror oʻsishini taʼminlash uchun yangi 
mehmonxonalar, aeroportlar, vokzallar qurilishi va taʼmirlanishi, shuningdek, yoʻllar atrofining xalqaro 
standartlarga javob beradigan infratuzilmaga ega boʻlishi talab etiladi (2-rasm).



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 245

2026-yil, yanvar. № 1-son.

2-rasm. Turizmga yoʻnaltirilgan investitsiyaning Respublikadagi umumiy investitsiyadagi ulushi, (%da)

Keyingi yillarda turizm tarmoqlarini rivojlantirishda bir qancha loyihalar amalga oshirilishi natijasida turizmga 
yoʻnaltirilgan investitsiyalar hajmining ortishi kuzatildi. Toʻgʻridan toʻgʻri turizmga yoʻnaltirilgan investitsiyalar 
umumiy investitsiyalarning oʻrtacha 1,5 foizini tashkil qilishi hisoblab chiqildi. 2021-yilda turizmga toʻgʻridan 
toʻgʻri 8,2 trln soʻmlik asosiy kapitalga investitsiyalar yoʻnaltirilgan.

Turar joy binolari uchun 429 mlrd soʻmlik, mashina va uskunalar uchun 2,7 trln soʻmlik, AKT uskunalari 
uchun 17,3 mlrd soʻmlik investitsiyalar oʻzlashtirilgan.

Turizmga yoʻnaltirilgan investitsiyalar xorijdan keluvchi turistlar uchun qulay shart-sharoitlar yaratish, 
infratuzilmalarni takomillashtirish hamda xalqaro standartlarga javob beruvchi turistik obyektlarni yaratishni 
taʼminlaydi.

Kiruvchi turistlar yildan yilga ortib bormoqda, xususan, kiruvchi turistlardan tashrif buyuruvchilarni 
joylashtirish boʻyicha xizmatlar jami kiruvchi turizm isteʼmolining 42,9 foizini tashkil qiladi (4-jadval).

4-jadval. Kirishga oid turizm iste’moli1, (%da)
Turistik mahsulotlar 2019 2020 2021 2022 2023

1. Tashrif buyuruvchilarni joylashtirish boʻyicha 
xizmatlar 35,9 35,0 42,9 43,7 44,1

2. Umumiy ovqatlanish korxonalari  xizmatlari 3,7 3,5 3,3 3,6 3,8

3.  Temir yoʻl yoʻlovchi transporti xizmatlari 1,1 1,0 0,8 0,9 1.2

4. Quruqlikdagi yoʻlovchi transporti xizmatlari 17,9 17,1 14,7 15,7 16.2

5. Havo yoʻli yoʻlovchi transporti xizmatlari 33,3 35,4 31,3 32.5 33,4

6.  Transport vositalarini ijaraga berish xizmatlari 2,4 2,4 2,2 2.4 2.5

7. Turizm agentliklari xizmatlari va bron qilish 
boʻyicha boshqa xizmatlar 5,0 4,9 4,3 4.4 4.6

8.  Madaniyat sohasidagi xizmatlar 0,2 0,2 0,2 0,2 0,2

9.  Sport va dam olish boʻyicha xizmatlari 0,4 0,4 0,4 0,4 0,4

1	  Muallif tomonidan ishlab chiqilgan.

2020- va 2021-yillarda kiruvchi turistlardan tushuvchi mablagʻlar keskin kamayib, mazkur daromad hisobiga 
faoliyat koʻrsatuvchi tashkilotlarga kuchli taʼsir etgan. Bu, birinchi navbatda, pandemiya bilan bogʻliqdir. 2019-
yilda kiruvchi turistlardan 10,6 trln soʻmlik daromad tushgan boʻlsa, 2021-yilda bu koʻrsatkich 4,2 trln soʻmni 
tashkil qilgan.

Havo yoʻlovchi transporti xizmatlarining asosiy daromad manbalaridan biri kiruvchi turizm faoliyati 
hisoblanadi. Kiruvchi turizm daromadlarining 31,3 foizi havo yoʻlovchi transport xizmatlariga toʻgʻri kelishi 
aniqlandi. Yildan yilga kiruvchi turistlarning safar kunlari choʻzilishi ushbu turizm turidan yanada koʻproq foyda 
olish imkoniyati mavjudligini taxmin qilishga asos boʻladi.

Kiruvchi turistlar va ichki mahalliy turistlar umumiy daromadlari ichki turizm isteʼmolini ifodalaydi. Ichki 
turistlar isteʼmolida joylashtirish va transport xizmatlari nisbatan kam daromad keltiradi. Chunki mahalliy 
turistlar koʻproq faqatgina bir kunga safarni amalga oshiradi. Mehmonxonadan foydalanganda ham ular uchun 
eng arzon, yotish uchun xizmat qiladigan joylashtirish vositalari tanlanadi, transportda esa koʻproq shaxsiy 
avtotransport vositalari hamda xususiy taksi xizmatlaridan foydalaniladi (5-jadval).

5-jadval. Ichki turizmga oid xarajatlar2 (oldingi yilga nisbatan farqi)
Mahsulotlar 2020 2021 2022 2023

A. Iste’mol mahsulotlari - 15 239 097,8 929 164,0 926 164,0 985 164,0
A.1 Odatiy turistik mahsulotlar -   9 235 630,5 2 233 026,9 2 233 026,9 2 233 026,9
1. Tashrif buyuruvchilarni joylashtirish 
boʻyicha xizmatlar -  1 103 420,4 363 001,9 363 001,9 363 001,9

2. Umumiy ovqatlanish korxonalari
 xizmatlari - 2 233 584,7 551 659,8 551 659,8 551 659,8

3. Temir yoʻl yoʻlovchi transporti 
xizmatlari -  357 348,5 72 986,2 72 986,2 72 986,2

4. Quruqlikdagi yoʻlovchi transporti 
xizmatlari -   3 095 393,8 862 335,3 862 335,3 862 335,3

5. Havo yoʻli yoʻlovchi transporti 
xizmatlari -  1 763 064,8 301 963,3 301 963,3 301 963,3

6. Turizm agentliklari xizmatlari va 
bron qilish boʻyicha boshqa xizmatlar -   283 534,6 1 368,9 1 368,9 1 368,9

7. Madaniyat sohasidagi xizmatlar -   164 129,3 31 825,3 31 825,3 31 825,3
8. Sport va dam olish boʻyicha xizmatlari -  235 154,5 47 886,1 47 886,1 47 886,1
A.2. Boshqa iste’mol mahsulotlari -6 003 467,3 - 1 303 862,9 - 1 303 862,9 - 1 303 862,9
B. Boshqa mahsulotlar -  2 230 817,0 77 869,0 77 869,0 77 869,0
Jami: - 17 469 914,7 1 007 033,0 1 007 033,0 1 007 033,0

X U L O S A  V A  T A K L I F L A R
Ichki turizmning rivojlanishi, avvalambor, umumiy ovqatlanish korxonalari uchun eng asosiy daromad 

manbai hisoblanadi. Chunki har qanday turizm vakillari, albatta, umumiy ovqatlanish korxonalari xizmatlaridan 
koʻproq foydalanadi. 2023-yilda ichki turizm orqali umumiy ovqatlanish korxonalari 835 mlrd soʻmlik daromadga 
ega boʻlgan.

Quruqlikdagi yoʻlovchi transport xizmatining eng asosiy daromad manbai ham ichki turizm faoliyati bilan 
bogʻliq. Quruqlikdagi yoʻlovchi transport xizmati 2023-yilda ichki turizm xarajatlaridan 1,4 trln soʻmlik umumiy 
daromad olgan.

Tabiiyki, turizmning rivojlanishi respublika aholisining chet elga safarlari bilan ham bogʻliq boʻladi. Bunda 
chet elga safar qiluvchi turistlar oʻz mablagʻlarini xorijiy davlatlarda sarflaydilar, biroq ayrim turizm xizmatlari, 
masalan, transport va turagent faoliyati ham chet elga safar qiluvchi turistlar xarajatlaridan daromad oladi.

Yoʻlovchi transport xizmatlari 2023-yilda 627 mlrd soʻmlik daromadga chiquvchi turizm orqali erishgan. 
Quruqlikdagi yoʻlovchi tashish xizmatlarining ulushi temir yoʻl va havo yoʻli yoʻlovchi transport xizmatlariga 
nisbatan yuqoriroqdir.

Umuman olganda, turizmning rivojlanishi iqtisodiyotda turizm xizmatlari hajmining oshishiga hamda 
aholining bandligiga kuchli taʼsir etishi aniqlandi. 2023-yilda toʻgʻridan toʻgʻri turizm isteʼmolida 75 % turistik 
mahsulotlar umumiy turizm xarajatlari ulushiga ega boʻlgan.

2	  Muallif tomonidan ishlab chiqilgan.

